
Abraam Luut ishidhhan أبرام لوُت إشِڈهَن 

  
01

 Oon oodoor Amraafil whad'a Ibaabiilooni, 

whad'a Aryook Ilaasaari, whad'a 

Keedoorla'oomeer Eelaami, whad'a Tiidaal 

Goo'iimi kassaah Sadoomeeb whad'a 

Beeraawwa, Birsha Gamooraay had'aawwa, 

Shiinaab Adamahaay had'aawwa, Shimeebar 

Sabooyiimi had'aawwa,  

   
01 

اۆن اۆدۆر أمرافِل وهَدأَ إبابيِلۆنےِ، وهَدأَ أريۆك  

إلاسارِے، وهَدأَ كێدۆرلَاۆمێر إێلامِے، وهَدأَ تيِدال قۆإيِمِے 

كَسّاه سَدۆمێب وهَدأَ بێراوّۃ، بِرشۃ قمَۆراي هَدآوّۃ، شِيناب 

 أدمََهاي هَدآوّۃ، شِمێبَر سَبۆيِيمِے هَدآوّۃ، 

02
 Beelaay had'aawwa een bareeh finaayaana. 

Beelaay whaash Suuhar han ituusim. 

   
02 

بێلاي هَدآوّۃ إێن بَرێه فنِايانۃ۔ بێلاي وهاش سُوهَر هَن  

 إتوُسِم۔
03

 Aan kassaah yhad'a yhar'i Siddim oobhar 

imiilakiyaayiib idheeshoosna ishaawna finaab 

imarna. 

   
03 

م   اۆبهَر إمِيلكَِياييِب إڈێشۆسنۃ آن كَسّاه يهَدأَ يهَرإِ سِدِّ

 إشاونۃ فنِاب إمَرنۃ۔

04
 Baraah tamna malu hawlaab 

Keedoorla'oomeeriit tehad'aayeeti whii iifiin, 

laakiin whawil itamna mhayaay been whad'a 

imooth'ana. 

   
04 

بَراه تمَنۃ مَلوُ هَولاب كێدۆرلَاۆمێرِيت تهَدآيێتِے وهِي  

 كِين وهَوِل إتمَنۃ مهَياي بێن وهَدأَ إمۆأَنَۃ۔إيفِين، لا

  
05

 Whawil itamna fadhiga 

Keedoorla'oomeerwa yhad'a aaraw geeb 

iifiinwa yakyaaniit; Irafaaya Ashtooreet 

Karnaa'imi iifiinwa, Isuusi Yhaamiiwwa, 

Y'iima Shaafaaywa een bareeh ith'aniit 

igribna. 

   
05 

إتمَنۃ فَڈِقۃ كێدۆرلَاۆمێروۃ يهَدأَ آرَو قێب إيفِينوۃ  وهَوِل 

يكَيانيِت؛ إرَفايۃ أشتۆرێت كَرناإِمِے إيفِينوۃ، إسُوسِے 

 يهامِيوّۃ، يإيِمۃ شافايوۃ إێن بَرێه إأَنَِيت إقرِبنۃ۔

06
 Malya Yhuuriiya eerbaayi haash Siir iifiin 

han igribna. Kassooh whaash Iil Baaraan 

tisabbi dawil mhiin ookiik igribna. 

   
06 

مَليۃ يهُورِييۃ إێربايےِ هاش سِير إيفِين هَن إقرِبنۃ۔  

 كَسّۆه وهاش إيل باران تسَِبِّے دوَِل مهِين اۆكِيك إقرِبنۃ۔

07
 Malyaab baraah har'a y'agarna Een 

Mishbaat (Kaadish) marii idifniit, Y'amaaliiki 

haash kassooh y'abikna. Masi Hasaasuun 

Taamaar ikwiir Y'amuuriya haash han 

y'abikna. 

   
07 

مَرِي ‹ كادِش›مَلياب بَراه هَرأَ يَقََرنۃ إێن مِشبات  

ۆه يَبَِكنۃ۔ مَسِے هَساسُون تامار إدِفنيِت، يَمَالِيكِے هاش كَسّ 

 إكْوِير يَمَُورِيۃ هاش هَن يَبَِكنۃ۔

  
08

 Malyaab Sadoomi whad'aawwa, 

Gamooraay whad'aawwa, Adamahaay 

whad'aawwa, Sabooyiimwa Beelaay 

yhad'aawwa gadh'amiyaaniit, Siddim 

t'abaatiib finaayiin. 

   
08 

ۃ، قَمۆراي وهَدآوّۃ، أدمََهاي مَلياب سَدۆمِے وهَدآوّ  

م تَبَاتِيب  وهَدآوّۃ، سَبۆيِيموۃ بێلاي يهَدآوّۃ قَڈأمَِيانيِت، سِدِّ

 فنِاييِن۔

09
 Keedoorla'oomeer Eelaami whad'aawwa, 

Tiidaal Goo'iimi whad'aawwa, Amraafil 

Shiinaari whad'aawwa, Aryook Ilaasaari 

whad'aawwa finaayaan. Fadhig had'a ay had'a 

imooth'ana. 

   
09 

كێدۆرلَاۆمێر إێلامِے وهَدآوّۃ، تيِدال قۆإيِمِے وهَدآوّۃ،  

أمرافِل شِينارِے وهَدآوّۃ، أريۆك إلاسارِے وهَدآوّۃ فنِايان۔ 

 فَڈِق هَدأَ أي هَدأَ إمۆأَنَۃ۔



10
 Siddimeet t'aba oont'a kwitraani deeb titab. 

Sadoomwa Gamooraay yhad'a ifoornahoob, 

daab gwadi ooday dhadhibiyaan wari eerba 

ookiik dhaabiyaan. 

   
10 

مێت تَبَۃ اۆنتََ كْوِترانِے دێب تِتبَ۔ سَدۆموۃ قَمۆراي   سِدِّ

يهَدأَ إفۆرنهَۆب، داب قْوَدِے اۆديَ ڈڈَِبيِان وَرِے إێربۃ اۆكِيك 

 ڈابيِان۔

11
 yhad'a ifadhig Sadoomwa Gamooraay iifiin, 

oomraaywa tim'ariiwwa kastooh ikwilalniit 

iyheen. Malya y'ishna giigiyaan. 

   
11 

يهَدأَ إفَڈِق سَدۆموۃ قمَۆراي إيفِين، اۆمرايوۃ تِمَرَِيوّۃ  

 كَستۆه إكْوِلَلنيِت إيهێن۔ مَليۃ يإشِنۃ قيِقِيان۔

12
 Sadoom iifiib Abraami isani oor, Luutwa 

kassooh oomraayooswa han haay giigiyaan. 

   
12 

سَدۆم إيفِيب أبرامِے إسَنِے اۆر، لوُتوۃ كَسّۆه  

 اۆمرايۆسوۃ هَن هاي قيِقِيان۔

  
13

 Foora y'a tak gaal; toon toona Abraam 

W'ibraab sooya. Been oodoor Abraam 

Maamar Y'amuuriya yhindi eegwimadi haashi 

dar ikwiir. Maamari isana Aashkoolwa 

Aanarwa Abraam araweesamiin. 

   
13 

فۆرۃ يََ تكَ قال؛ تۆن تۆنۃ أبرام وإبِراب سۆيۃ۔ بێن  

اۆدۆر أبرام مامَر يَمَُورِيۃ يهِندِے إێقْوِمَدِے هاشِے درَ 

 م أرَوێسَمِين۔إكْوِير۔ مامَرِے إسَنۃ آشكۆلوۃ آنَروۃ أبرا

14
 Abraam usaniyuus oor abaak iiktiyeet toona 

imaasiw. Beenhoob, baruuh mhay sheebwa 

tamna asumhay shagaamana winneet 

finaayanaab ayaydaayees waliikiya. Baruuh 

Daan tumadiina ookiik geeb giigiya. 

   
14 

نۃ إماسِو۔ بێنهۆب، أبرام أسَُنيِوُس اۆر أباك إيكتيِێت تۆ 

بَرُوه مهَي شێبوۃ تمَنۃ أسُمهَي شَقامَنۃ وِنّێت فنِاينَاب أيَيدايێس 

 وَلِيكِيۃ۔ بَرُوه دان تمَُدِينۃ اۆكِيك قێب قيِقِيۃ۔

15
 Whawaad beeb Abraam eendees daayiib 

finaayiin jillaay kasteeh teejhaateeb ibrir id'i. 

Y'ashooyee gali fooraa iifiina akaay, 

Dimashgeet tigibla iifi haash Hoobaa iidneeb 

ookiik aree har'ii sakiya. 

   
15 

وهَواد بێب أبرام إێندێس داييِب فنِاييِن جِلّاي كَستێه  

تێجهاتێب إبرِر إدإِ۔ يَشَۆيێ قَلِے فۆرا إيفِينۃ أكاي، دِمَشقێت 

 سَكِيۃ۔تقِِبلۃ إيفِے هاش هۆبا إيدنێب اۆكِيك أرێ هَرإِي 

16
 Baruuh kassooh oomraay w'ameesilbaabwa 

w'ayaay takoos Luutwa iiyhaayt eeya. 

Teem'atwa oodehay ooraawwa han haay eeya. 

   
16 

بَرُوه كَسّۆه اۆمراي وأمَێسِلبابوۃ وأيَاي تكَۆس لوُتوۃ  

 إييهايت إێيۃ۔ تێمَتَوۃ اۆدهَي اۆراوّۃ هَن هاي إێيۃ۔

  

Malkisaadik Abraam idehar مَلكِسادِك أبرام إدهَر 

  
17

 Abraam, whad'a Keedoorla'oomeerwa, 

yhad'a eerawwa igribt har'ii y'agar. Malya 

Sadoomeeb whad'a, Shaafeeh t'abaatiib 

y'anshiishi jillaay giigiya. Been whaash 

«Whad'aayt aba» han iidna. 

   
17 

كێدۆرلَاۆمێروۃ، يهَدأَ إێرَوّۃ إقرِبت هَرإِي أبرام، وهَدأَ  

يَقََر۔ مَليۃ سَدۆمێب وهَدأَ، شافێه تَبَاتيِب يَنَشِيشِے جِلّاي 

 هَن إيدنۃ۔« وهَدآيت أبۃ»قيِقِيۃ۔ بێن وهاش 

  
18

 Malya, Malkisaadik Saalimi whad'a 

hadhiibwa haabwa dehaay haay eeya. Baruuh 

Ukwaasana Utageegaay fagiiri iikti. 

   
18 

مَليۃ، مَلكِسادِك سالِمِے وهَدأَ هَڈِيبوۃ هابوۃ دهاي هاي  

 إێيۃ۔ بَرُوه أكُْواسَنۃ أتُقَێقاي فقَِيرِے إيكتےِ۔

19
 Baruuh Abraam idehart,    

19 
 بَرُوه أبرام إدهَرت، 

 «Abraam Ukwaasana Utageega ba'iidehar, 

Ukwaasana toobuutwa teebreewwa ikwaas. 

أبرام أكُْواسَنۃ أتُقَێقۃ بَإيِدهَر، أكُْواسَنۃ تۆبوُتوۃ تێبرێوّۃ «

 إكْواس۔
20

 Uudehay Ukwaasana Utageega bayhimidna,    
20 

 ێقۃ بَيهِمِدنۃ،أوُدهَي أكُْواسَنۃ أتُقَ 

 Ukwaasana bariiyeek y'ashi w'ayook id'iib.» 

idi. Malya Abraam barooh titamnaat takwi 

kassooh oomraay baruuh haay eeyaneeb, oon 

whad'a yhi. 

إدِے۔ مَليۃ أبرام بَرۆه « أكُْواسَنۃ بَرِييێك يَشَِے وأيَۆك إدإيِب۔ 

بَرُوه هاي إێينَێب، اۆن وهَدأَ تتِمَنات تكَْوِے كَسّۆه اۆمراي 

 يهِے۔

  



21
 Sadoomeeb whad'a Abraamii deha 

«Oodehay aneeb hiyaheeb, oomraay ooraaw 

baruuk ahaaya.» idi. 

   
21 

اۆدهَي أنێب هِيَهێب، »سَدۆمێب وهَدأَ أبرامِي دهۃ  

 إدِے۔« اۆمراي اۆراو بَرُوك أهايۃ۔

22
 Laakiin Abraam «Ani Ukwaasana w'ayi asa 

dehaay abkaabi, toobuutwa teebreewwa 

ikwaas Ukwaasana Utageegaab dehaay 

halafooyaabi. 

   
22 

أنےِ أكُْواسَنۃ وأيَےِ أسۃ دهاي أبكابےِ، »لاكِين أبرام  

 تۆبوُتوۃ تێبرێوّۃ إكْواس أكُْواسَنۃ أتُقَێقاب دهاي هَلفَۆيابےِ۔

23
 Ani bariitookna gaat han iyaay kaadi. 

‹Abraam ani gabsan!› batdiya jillaay, gaal luul 

tari gidh'ati m'adhab ikatiyeek han bariisook 

iyaay kaadi. 

   
23 

‹ أبرام أنےِ قبَسَن۔›أنےِ بَرِيتۆكنۃ قات هَن إياي كادِے۔  

إكَتِيێك هَن بَرِيسۆك  بتَدِيۃ جِلّاي، قال لوُل ترَِے قِڈأتَےِ مَڈَبَ

 إياي كادِے۔

24
 Aniib w'adhidh, aniib aanda tamiyaaneet 

tim'ari batiikti. Laakiin Aanarwa, 

Aashkoolwa, Maamarwa geebu iifiin, toona 

haay y'aab nikatiyeetii w'adhdhoosna hiya.» 

idi. 

   
24 

بتَِيكتےِ۔ لاكِين أنيِب وأڈَِڈ، أنيِب آندۃ تمَِيانێت تمَِرَِے  

آنَروۃ، آشكۆلوۃ، مامَروۃ قێبوُ إيفِين، تۆنۃ هاي يآب نِكَتِيێتِي 

 إدِے۔« وأڈَۆّسنۃ هِيۃ۔

  
 


